
ar infheistíocht phríobháideach. Is féidir leis an bPlean don Eoraip 

bheith ina chuidiú le fadhbanna iompair a réiteach, agus an bealach 

a réiteach do chóras iompair iomaíoch agus inbhuanaithe Aontas 

Eorpach an lae amáraigh.  

Cuireann an Ciste Eorpach le haghaidh Infheistíochtaí Straitéiseacha 

(CEIS) le maoiniú príobháideach agus poiblí breise chun tacú le 

hinfheistíochtaí. Trí infheistiú i mbonneagar iompair, trealamh, 

seirbhísí agus taighde, tá CEIS ag cuidiú le fás agus iomaíochas  

a spreagadh. 

Is minic a tharlaíonn sé go mbíonn ullmhúchán agus struchtúrú 

roimh ré sula mbíonn siad réidh le haghaidh maoiniú. Mar ionad 

ilfhreastail le haghaidh comhairle theicniúil, cuidíonn an Mol 

Comhairleach Eorpach maidir le hInfheistíocht le tionscadail 

iompair a thionscnamh agus déanann iad níos láidre. 

Maireann bacainní maidir le hinfheistíocht agus dúshláin atá ag an 

margadh san earnáil iompair, a bhfuil tionchar díreach acu ar 

infheistíochtaí. Má táthar chun muinín infheisteoirí a mhéadú i 

dtionscal iompar an Aontais Eorpaigh tá géarghá le timpeallacht 

rialála chobhsaí intuartha a chruthú ar bhealach comhordaithe.

Cuireann an t-iompar naisc ríthábhachtacha ar fáil do na milliúin de 

shaoránaigh agus de ghnólachtaí Eorpacha gach lá, agus éascaítear 

saorghluaiseacht daoine agus earraí. Tá naisc iompair shábháilte, 

iontaofa, ardchaighdeáin mar chnámh droma ag an margadh agus 

an geilleagar inmheánach san Eoraip. Tá breis agus 10 milliún 

daoine fostaithe go díreach i dtionscal an iompair, is é sin 4.5 % de 

líon iomlán na bhfostaithe, agus is fiú 4.6 % d'Olltáirgeacht Intíre an 

Aontais Eorapigh é. Trí infheistíochtaí príobháideacha agus poiblí 

breise a mhealladh, tá an Plean Infheistíochta don Eoraip 

ríthábhachtach lena chinntiú go mbeidh ról fíorthábhachtach ag  

an iompar le fás socheacnamaíoch agus poist a chothú. 

Cén fáth a bhfuil sé tábhachtach

Tá réimse leathan dúshlán roimh earnáil an iompair fud an Aontais 

Eorapigh: tearc-infheistíocht, easpa réiteach maoinithe, bonneagar 

ag dul in aois, píblíne de thionscadail iompair nach bhfuil forbartha 

a ndóthain agus nach bhfuil trédhearcach, daonra uirbeach atá ag 

méadú i gcónaí, bacainní rialála agus riaracháin. Mar gheall ar an 

ngéarchéim eacnamaíoch tá teorainn níos mó fós le hacmhainní 

agus le teacht ar mhaoiniú. Le dul i ngleic leis na dúshláin seo atá ar 

fud na hEorpa tá gá le réitigh chomhtháite Eorpacha, agus méadú 

Maoiniú a chur ar fáil don earnáil iompair  
san Eoraip #investEU

Plean Infheistíochta don Eoraip



Foinsí comhlántacha maoinithe

Tá na deiseanna a chuirtear ar fáil faoin bPlean Infheistíochta don 

Eoraip mar chomhlánú ar na deontais agus na hionstraimí airgeadais 

a chuireann na Cistí Struchtúracha agus Infheistíochta Eorpacha 

(CSIE) ar fáil, € 58.5 billiún ina iomlán don tréimhse 2014-2020:  

€ 32.5 billiún d’iompar agus don chomhshaol faoin gCiste Comhtháite 

agus €26 billiún don iompar faoi Chiste Forbartha Réigiúnaí na 

hEorpa. Cuireann CEIS ionstraimí maoinithe riosca ar fáil. Is féidir 

CEIS agus CSIE a chur le chéile le tuilleadh infheistíochta a chur  

ar fáil. Tá an méid sin sa bhreis ar an Saoráid um Chónascadh na 

hEorpa (Connecting Europe Facility) (€ 24.05 billiún de bhuiséad 

deontais do thionscadail TEN-T don tréimhse 2014–2020, agus 

Ionstraim Fiachais CEF a thairgeann iasachtaí agus barántais tríd an 

mBanc Eorpach Infheistíochta); agus Fís 2020 (€ 6.3 milliún 

d’iompar cliste, glas agus comhtháite don tréimhse 2014–2020). 

Sa Phlean Infheistíochta, tá sé leagtha síos mar sprioc ag an 

gCoimisiún go mbainfear ar a laghad dhá oiread úsáide san iomlán 

as ionstraimí airgeadais faoi CSIE. Tá an sprioc seo (thart ar  

€ 23 billiún) insroichte: bunaithe ar mheastacháin reatha, táthar ag 

súil leis go mbeidh € 20 billiún sna leithdháiltí foriomlána beartaithe 

i mbeartas Comhtháthaithe d’ionstraimí airgeadais sna 24 Bhallstát 

do Chiste Forbraíochta Réigiúnaí na hEorpa (CFRE) amháin. 

Deiseanna agus sochair

Is féidir le tionscnóirí tionscadail iompair, ón earnáil phoiblí agus ón 

earnáil phríobháideach araon, tairbhe a bhaint as na deiseanna atá 

ar fáil faoin bPlean Infheistíochta trí mhaoiniú a fháil ón gCiste 

Eorpach le haghaidh Infheistíochtaí Straitéiseacha (CEIS), tionscadal 

a chlárú le go mbeidh teacht ag infheisteoirí féideartha ar fud an 

domhain air trí Thairseach na dTionscadal Eorpach Infheistíochta, 

agus trí leas a bhaint as seirbhísí comhairleoireachta an Mhoil 

Chomhairligh Eorpaigh maidir le hInfheistíocht. Toisc nach bhfuil 

aon sprioc shonrach leithdháilte de réir earnála, is féidir le CEIS tacú 

le hoibríochtaí atá ag teacht le beartais an Aontais, ag tabhairt 

aitheantas do thábhacht infheistíochtaí i mbonneagair iompair ach 

i dtrealamh agus i dteicneolaíochtaí nuálacha chomh maith: 

•  Calafoirt, loic, aerfoirt, bóithre, iarnróid thiomnaithe a 

nascann lárionaid uirbeacha, ardáin loighisticiúla agus úsáid 

córas bainistíochta tráchta ar iarnróid agus ar bord traenacha 

(ERTMS) agus ar eitleáin (SESAR). 

•  Na gréasáin bóithre agus iarnród a athchóiriú agus a 

uasghrádú, i gceantair uirbeacha chomh maith.

•  Glasú bonneagar, flíteanna agus feithiclí uiscebhealaí muirí 

agus intíre, lena n-áirítear GNA (Gás nádúrtha leachtach) do 

longa nó báirsí, breoslaí malartacha, lena n-áirítear 

soghluaisteacht leictreach do chairr.

•  Infheistíochtaí ina mbeidh eintitis lonnaithe nó bunaithe i 

mBallstáit agus i dtíortha laistigh de raon feidhme beartas 

réamhaontachais agus comharsanachta. 

 

Maidir le tionscadail iompair ar nós ERTMS (an Córas Eorpach um 

Bainistiú Tráchta Iarnróid) agus SESAR a úsáid, iompar ar 

uiscebhealaí muirí agus intíre a ghlasú, agus bonneagar breoslaí 

malartacha go feadh bealaí móra, d'fheádfaidiís bheith measartha 

beag ó thaobh méide de. I gcásanna den chineál sin, d'fhéadfadh 

sé bheith ina bhuntáiste acu acmhainní infheisteoirí a 

chomhthiomsú in ardáin infheistíochta náisiúnta, fonáisiúnta, 

ilnáisiúnta, iltíre nó réigiúnacha, lena mbaineann Bainc Náisiúnta le 

haghaidh Spreagadh (BNASanna). Trí thionscadail bheaga a chur le 

chéile, cuireann ardáin infheistíochta éagsúlú níos mó, sreabhadh 

infheistíochtaí níos mó ar fáil agus laghdaítear an riosca. 

Conas maoiniú a fháil 

Beidh tionscadail Bonneagair agus Nuálaíochta ag plé leis an 

bhFuinneog thiomnaithe atá in úsáid trí BEI. Beidh fiontair bheaga 

agus mheánmhéide ag plé leis an bhFuinneog do FBManna atá  

á feidhmiú trí an gCiste Eorpach Infheistíochta (CEI) 

Tuilleadh eolais ar soghluaisteacht agus iompar ar leibhéal an 

Aontais Eorapigh: 

http://ec.europa.eu/transport/index_en.htm.

Samplaí de thionscadail agus de 
ghníomhaíochtaí a fuair tacaíocht 

Bonneagar Inrochtaineachta Calafort (an Spáinn)

Infheistíochtaí a luathú le rochtain talún a fheabhsú chuig 

Calafoirt Spáinneacha faoi Úinéireacht Stáit. 

Rothstoc Réigiúnach Trenitalia (an Iodáil)

Rothstoc a cheannach le haghaidh seirbhísí réigiúnacha do 

pháisinéirí iarnróid i gcúig réigiún san Iodáil.

https://cohesiondata.ec.europa.eu/themes/7
https://cohesiondata.ec.europa.eu/themes/7
http://ec.europa.eu/transport/themes/infrastructure/ten-t-guidelines/project-funding/cef_en.htm
http://ec.europa.eu/transport/themes/infrastructure/ten-t-guidelines/project-funding/cef_en.htm
https://ec.europa.eu/programmes/horizon2020/en/h2020-section/smart-green-and-integrated-transport
http://ec.europa.eu/priorities/jobs-growth-and-investment/investment-plan_en
https://ec.europa.eu/eipp/desktop/en/index.html
https://ec.europa.eu/eipp/desktop/en/index.html
http://www.eib.org/eiah/index.htm
http://www.eib.org/eiah/index.htm
http://www.eib.org/efsi/index.htm
http://www.eif.org/what_we_do/efsi/index.htm?lang=-en
http://ec.europa.eu/transport/index_en.htm

